
2023 – Heydər Əliyev İli

Xalq xilas yolunu Ümummilli 
liderin Qayıdışında görürdü

(YAP-ın Naxçıvan təsis konfransı barədə xatirə)
Heydər Əliyevin respublikamıza rəhbərlik etdiyi ilk dənəmdə tanınmış əmək 

qəhrəmanlarından biri olmuş, 3 dəfə ardıcıl Azərbaycan Ali Sovetinin deputatı 
olmuş, taxılçılıq sahəsində əldə etdiyi nailiyyətlərə görə Sosialist Əməyi 
Qəhrəmanı adına layiq görülmüş Baba Səmədov Ulu öndərlə dəfələrlə görüşüb. 

Prezident təqaüdçüsü olan məşhur 
kombaynçı-mexanizator, el ağsaqqalı 
Baba kişi Şəki rayonunun Turan kən-
dində yaşayır. Ulu öndəri daim böyük 
ehtiramla, minnətdarlıqla yad edir: 

± Unudulmaz dahi şəxsiyyətlə ilk 
görüşüm 1975-ci ildə Mərkəzi Komitədə 
olub. Görüşdə Azərbaycan Respublikası-
nın Ali Sovetinə deputatlığa 15 namizəd 
iştirak edirdi. Müxtəlif peşə sahibləri idik. 
Heydər Əliyev hər birimizlə ayrıca gö-
rüşərək, şəxsi işlərimizi gözdən keçirdi. 
Növbə mənə çatanda Şəkidə taxılçılığın 
vəziyyəti ilə maraqlandı. Dedim ki, hər 
şey yaxşıdır, ancaq yağış yağsa, daha 
yaxşı olacaq. Gülüb dedi ki, narahat 
olma, öyrənmişəm, Şəkiyə də yağış ya-
ğır. Sonra mən deputat seçildim, Mərkəzi 
Komitənin üzvü oldum, qurultaylarda nü-
mayəndə kimi iştirak etdim. Görüşlərimiz 
intensiv xarakter aldı...

Baba Səmədov Ümummilli liderlə 
1992-ci ilin noyabrında Naxçıvanda 
olan görüşünü də iftixarla xatırlayır: 

± Cəmi bir il idi ki, müstəqillik əldə 
etmişdik. Şuşanın və Laçının işğalının 
kədərini yaşamaqla yanaşı, Xalq Cəb-
həsinin ölkədə yaratdığı hərc-mərcliyin, 
özbaşınalıqların əsiri olmuşduq. Belə 
bir vaxtda xalqımızın yeganə ümidi Nax-
çıvan Milli Məclisinin sədri olan dünya 
şöhrətli siyasətçi Heydər Əliyevə idi. 
Ancaq adları “cəbhəçi” olan, özləri isə 
müharibənin davam etdiyi cəbhədən çox 
uzaq olan yeni hakimiyyət xalqın Heydər 
Əliyevlə əlaqə yaratmasına mane olur, 
Naxçıvanı sərt blokadada saxlamağa ça-
lışırdı. Buna baxmayaraq, yerlərdə hələ 
rəsmi olaraq təsis olunmamış Heydər 
Əliyev partiyasının ± Yeni Azərbaycan 
Partiyasının özəkləri yaradılırdı. Biz də 
Şəkinin Turan qəsəbəsində gizli şəkildə 
partiyanın Şəki, Qax, Zaqatala və Ba-
lakən rayonları üzrə ilk təşkilatını yarat-
mışdıq. 

Bir gün əslən bizim qəsəbədən olan, 
o zaman Kənd Təsərrüfatı Nazirliyində 
işləyən Eldar Əliyev mənə dedi ki, Baba 
dayı, hazırlaş, sabah Naxçıvana, Heydər 
Əliyevlə görüşə gedirik, ancaq bu iş məx-
fidir, heç kəs bilməsin. O, hər ehtimala 
qarşı bizim üçün haradansa Naxçıvan 
Konserv zavoduna ezamiyyət sənədləri 
də hazırlatmışdı. Beləcə, 3 yoldaş ± Eldar, 
ilk təşkilatımızın sədri, məktəbimizin pe-
daqoqu Tehran müəllim və mən pasport-
larımızı da götürüb, Bakıya yola düşdük. 
Binə Aeroportunda xüsusi təyinatlılar 
Naxçıvana getməyimizə mane olmağa 
çalışdılar. Onda mənim ağlıma gəldi ki, 
Sosialist Əməyi Qəhrəmanı imtiyazım-
dan istifadə edim. Ancaq sovetdənqalma 
bu titula omonçular tərəfindən nə cür mü-

nasibət göstəriləcəyini bilməsəm də, yol 
sənədlərimizə qəhrəmanlıq sənədimi də 
əlavə edib, yaxınlaşdım onlara. Baxdılar 
ki, həmin sənədlərdir, yalnız “Qızıl ulduz” 

vəsiqəsi əlavə olunub, bir az döyükdülər. 
Uzun çək-çevirdən sonra kassirə tapşır-
dılar ki, verin bunlara biletlərini. 

...Naxçıvan aeroportunda da “omon-
çular” bizi saxladılar. İndiki deputatımız ± 
Heydər Əliyevin o vaxtkı köməkçisi Eldar 
İbrahimov bizə dedi ki, narahat olmayın, 
indi pasportlarınızı komandirdən geri ala-
ram. Elə də etdi və bizi avtobusla yola 
saldı. 

Görkəmli siyasətçi ilə mümkün qədər 
tez görüşməyə can atırdıq. Ancaq bizə 
dedilər ki, gecə saat 11-dir, indi Heydər 
müəllim Türkiyədən və İrandan gəlmiş 
yüksək səviyyəli qonaqlarladır, ona görə 
də, ola bilər, sizi bu axşam qəbul etmə-
sin. 

Artıq soyuqlar başlamışdı, buna görə 
də gecəni mehmanxanada deyil, yol yol-
daşımız Eldar Əliyevin qohumugildə qal-
dıq. Səhər məlum oldu ki, Heydər  Əliyev 
xarici qonaqları yola saldıqdan sonra 
onun qəbulunu gözləyənləri də gecə 
saat 3-ə kimi qəbul edibmiş. Mən onunla 
üzbəüz görüşmək fürsətini əldən verdiyi-
mizə görə çox peşman oldum. Ancaq Əli 
Nağıyev dedi ki, narahat olmayın, sizi gö-
rüşdürəcəyəm. 

Sonra YAP-ın təsis konfransının ke-
çirildiyi Naxçıvan Şəhər Mədəniyyət 
Sarayına toplaşdıq. Əvvəl partiyanın 
məqsəd və məramı haqqında danışıldı, 
nizamnamə və proqramı oxundu, təklif-
lər verildi, bəzi düzəlişlər edildi. Ardınca 
Heydər Əliyev konfrans iştirakçılarının 
gur alqışları altında tribunaya yaxınlaşa-
raq, Azərbaycanın bugünü və sabahı ilə 
bağlı məzmunlu, maraqlı çıxış etdi. Hamı 

onun çıxışının təsiri altında söz demək, 
fikir bildirmək istəyirdi. Heydər Əliyev hər 
kəsi diqqətlə dinləyir, onun respublika 
rəhbərliyinə qayıtmasını arzu edənlərə 
təşəkkürünü bidirirdi. Amma çıxış edən-
lərin çox olduğunu, yığıncağın artıq 5 sa-
ata qədər davam etdiyini görərək, təklif 
etdi ki, çıxışlar dayandırılsın. Əli Nağıyev 
səhnənin ortasından böyük şəxsiyyətə 
müraciətlə xahiş etdi: “Mümkünsə, Şə-
kidən gələn qonağımız Baba Səmədova 
da söz verilsin”. Heydər Əliyev nüfuzedici 
nəzərləri ilə mənə baxıb gülümsündü və 
dedi ki, əlbəttə, Baba kişini hökmən din-
ləməliyik, buyursun. 

Mən səhnəyə qalxdım. Heydər Əliye-
vi çoxdan bəri görmədiyim üçün ilk olaraq 
ona yaxınlaşdım və ehtiramla salamlaşıb 
görüşdükdən sonra tribunaya keçdim. 
Təxminən belə bir çıxış etdim: “Hörmətli 
konfrans iştirakçıları, hamınıza məlum-
dur ki, hazırda Azərbaycanda vəziyyət 
nə yerdədir. glkəmizin üstünü hər yer-
dən qara buludlar alıb. Bunları görürük, 
ancaq daxildən üstümüzə yeriyən qara 
buludlar da var ki, onları aydın görə bilmi-
rik, onlar da təhlükəlidir. Azərbaycanı bu 
ağır vəziyyətdən çıxarmaq üçün bizə yal-

nız müdrik ağsaqqalımız, dünya şöhrətli 
siyasətçimiz Heydər Əliyev lazımdır, ayrı 
cür mümkün deyil. Yoxsa, indiki vəziyyət-
də Azərbaycan yox ola bilər. Biz 3 nəfər 
bura Şəki rayonundan gəlmişik. Sizin 
hər biriniz kimi, respublikanın taleyi üçün 
narahatlıq keçirdiyimizə görə Şəkidən 
Bakıya, ordan da Naxçıvana gəlmişik ki, 
bu çətin günlərdə Heydər Əliyevə dəstək 
olaq, onu Azərbaycan rəhbərliyinə dəvət 
etdiyimizi, ağır iqtisadi-siyasi vəziyyətə 
düçar olmuş ölkəmizi xilaskar kimi yalnız 
ona etibar etdiyimizi bildirək”. 

Bunu deyəndə salonda alqışlar qop-
du. Mən çıxışımı tamamlayıb, tribunadan 
düşdüm. Sonra YAP-ın Siyasi Şurasına 
seçilənlərin adları oxundu. Gördüm ki, 
mən də o siyahıya düşmüşəm. Bunu, 
yəqin ki, Ulu öndər özü məsləhət bilmiş-
di. 

Konfransdan sonra YAP-ın sədri 
 Heydər Əliyev başda olmaqla hamımız 
piyada Naxçıvan Şəhidlər xiyabanına 
getdik. Vətən yolunda şəhid olmuş igidlə-
rimizi ziyarət edib, ruhlarına dualar oxu-
duq. Sonra yenidən Naxçıvan Ali Məc-
lisinin binasına toplandıq. Əslində, ora 
yalnız YAP Siyasi Şurasının üzvləri yı-

ğılmalıydı, ancaq Ulu öndər el atası kimi 
yenə də böyüklük, ağsaqqallıq edərək 
dedi ki, hamı gəlsin, çünki burada hamı 
qonaqdır. Heydər Əliyev rəyasət heyətin-
dən üzünü konfrans iştirakçılarına tutub, 
uzaqdan-yaxından gələnlərin hamısına 
təşəkkürünü bildirdi və bizə məsləhət-
lərini verdi. Dedi ki, yerlərdə adamları 
partiyaya qəbul edin, ancaq könüllülük 
prinsipinə əməl olunsun. “Kimisə parti-
yaya keçməyə məcbur etməyin, zorla 
ərizə yazdırmayın. Və kim sonradan fik-
rini dəyişib, partiyadan çıxmaq istəyərsə, 
qətiyyən təzyiq göstərməyin, qoyun, çıx-
sın. Partiya üzvlük haqqını kim vermirsə 
və ya verə bilmirsə, eybi yoxdur, məcbur 
etməyin. Yəni camaatla beləcə səmimi, 
mehriban rəftar eləyin”. 

Bu arada zalın qapısı döyüldü, Nax-
çıvan aeroportunun rəisi icazə alıb, içə-
ri keçdi və dedi ki, yoldaş Əliyev, Bakı-
ya uçmalı olan təyyarəni saxlamışıq ki, 
bəlkə qonaqlardan paytaxta qayıtmaq 
istəyənlər var. Sərnişinlər uçuşun gecik-
məsindən narahatdırlar. Ona görə get-
mək istəyən varsa, sizin icazənizlə bu-
yursunlar, gedək. 

Heydər Əliyev ayağa qalxaraq  
üzünü tədbir iştirakçılarına tutub dedi: 

± Yoldaşlar, bilirsiniz ki, xalqımızın 
çox gözəl bir adəti var ± heç vaxt qonağa 
“get” demək olmaz. Ona görə də kim qal-
maq istəyirsə, əlbəttə, qalsın, gedənlərə 
isə yaxşı yol, uğurlu fəaliyyət arzulayırıq. 

Biz ± 3 nəfər Şəki nümayəndəsi aya-
ğa qaxdıq, xudahafizləşmək üçün  Heydər 
Əliyevə yaxınlaşdıq. O, mənimlə səmimi 
görüşüb-öpüşüb dedi ki, çox sağ olun, bu 
çətin məqamda Şəkidən durub Naxçıvana 
gəlmisiniz. Möhkəm olmaq lazımdır. 

Mən cavab verdim ki, yoldaş Əliyev, 
nə qədər ki Siz varsınız, biz həmişə möh-
kəm olacağıq. Ayrılarkən bir də qucaq-
laşdıq və astaca qulağıma pıçıldadı: “Siz 
gedin, mən də gələcəyəm�”. 

Elə də oldu. 7 aydan sonra ± 1993-cü 
ilin iyununda böyük şəxsiyyət, xalqımızın 
Ümummilli lideri Heydər Əliyev Bakıya 
Azərbaycanımızın qüdrətli və qətiyyət-
li, müdrik xilaskarı kimi qayıtdı. Odur ki, 
xalqımızın bu dahi oğlunun əziz və nurlu 
xatirəsi qəlbimizdə daim yaşayacaq.

dapa hazırladı�  
Rəhman ORXAN, 

Əməkdar Murnalist

Ərəb dünyasının  
Ulu öndərə sevgi və ehtiramı

Ümummilli lider Heydər Əliyevin 100 illik yubileyi türk  dünyasında 
olduğu kimi, ərəb ölkələrində də sevgi-sayğı ilə yad edilir. Bu 
yaxınlarda İordaniyada işıq üzü görmüş “Vətən və liderlik” adlı kitabda 
Ulu öndərin parlaq şəxsiyyətinə İslam aləmində verilən yüksək qiymət  
geniş əksini tapmışdır.

İqtisadi Əməkdaşlıq Təşkilatına  
Üzv Dövlətləri Jurnalistləri Assosi-
asiyasının sədri, Əməkdar Murnalist,  
ərəb filologiyası üzrə fəlsəfə doktoru 
Fazil *üney dost ölkədən ona gön-
dərilmiş yubiley nəşri barədə XQ-yə 
açıqlamasında bildirdi:

± gtən yüzilliyin 70-ci illərində müsəl-
man Şərqinin dövlət başçıları arasında 
dünya şöhrətli siyasətçi olması ilə se-
çilərək böyük nüfuz qazanmış, örnəyə 
çevrilmiş Heydər Əliyevin adı, fəaliyyəti 
çoxmilyonlu ərəb ictimaiyyəti arasında 
da böyük ehtiramla yad edilir. Bu uzaq-
görən dövlət xadiminin tövsiyələrinin 
Prezident İlham Əliyev tərəfindən uğurla 
həyata keçirilməsi son 2 əsrdə ərazilə-
rinin xeyli hissəsini itirmiş Azərbaycanın 
Qarabağı işğaldan xilas etməsi müstəm-
ləkə və işğalların acısını kifayət qədər 
yaşamış İslam dünyasının liderləri üçün 
də gerçək nümunə olmuşdur. 

gz ölkələrində Heydər Əliyev kimi 
onun yetirməsi ± millətinin, dövlətinin xi-
laskarı Prezident İlham Əliyev kimi döv-
lət başçılarını görmək çoxlarının arzusu 
idi. İllərdir təmasda olduğum ərəb jurna-
listləri, diplomatları, yazıçıları və sadə 
vətəndaşları ilə söhbətləşəndə bunun 
şahidi olmuşam.

Bu yaxınlarda İordaniyanın tanınmış 
araşdırmaçı jurnalisti Bakıdakı İƏT Üzv 
Dövlətləri -urnalistləri Assosiasiyasının 
Məşvərət Şurasının üzvü Omar Əl   Ar-
muti İordaniyanın Azərbaycandakı səfir-
liyi vasitəsilə Ulu öndərin 100 illiyi müna-

sibətilə nəşr etdikləri “Vətən və liderlik” 
kitabını mənə göndərmişdir. Bu, onun 
Azərbaycanla bağlı üçüncü kitabıdır. 
Omar Əl Armutinin nəşr etdirdiyi “Dağ-
lıq Qarabağ münaqişəsi və beynəlxalq 
hüquq” və “Azərbaycanla İordaniyanın 
əlaqələrində mühüm mülahizələr” adlı 
kitabları 2018 və 2019-cu illərdə assosi-
asiyamız tərəfindən ərəbcədən dilimizə 
çevrilərək nəşr edilmiş, Bakıdakı əcnəbi 
səfirliklərin əməkdaşlarının, ictimaiyyə-
tin və mətbuat təmsilçilərinin qatıldığı 
dəyirmi masalarda müzakirə olunmuş, 
mətbuatda və TV kanallarında işıqlan-
dırılmışdır. 

Adlarından göründüyü kimi, çox 
əhatəli olan bu kitabların torpaqlarımı-
zın işğal altında olduğu və hayların ərəb 
kapitalını Hayastana cəlb etmək üçün 
dəridən-qabıqdan çıxdığı dönəmlərdə 
nəşr edilib ərəb aləmində yayılmasının 
böyük önəmi vardır. 

Dost ölkədə 2023-cü ildə nəşr 
edilmiş, üz qabığında Ulu öndər  
Heydər Əliyevlə Prezident İlham 
Əliyevin şəkilləri olan, Azərbaycan 
bayrağı və gerbi ilə açılan bu sonun-
cu kitab haqqında oxucularımızı bil-
giləndirən həmkarımız daha sonra 
dedi: 

± Azərbaycan coğrafiyası, tarixi, 
çağdaş dünyamızdakı yeri, uluslara-
rası əlaqələri, ordusu, iqtisadiyyatı, 
kommunikasiya vasitələri, ölkədə tu-
rizmin inkişafı, ictimai-mədəni həyatı, 
azərbaycanlıların problemləri fonunda 

Ümummilli lider Heydər Əliyevin və Pre-
zident İlham Əliyevin ictimai-siyasi fəa-
liyyətləri geniş şəkildə 12 fəsildə təsvir 
olunmuşdur. 

Kitabı təqdim edən İordaniyanın 
Azərbaycana yeni təyin olunmuş səfiri 
Abdul Munin Nahar belə təşəbbüslərin 
əlaqələrimizin inkişafında çox gərəkli 
olduğunu vurğuladı. 

Kitabın tərtibatçıları istər əski çağ-
lardakı təzkirəçilərin, istərsə də çağdaş 
ərəb dünyasından qələm sahiblərinin 
Azərbaycan haqqında yazdıqlarından 
iqtibaslar gətirirlər. İraqdan Dr. Moutaz 
Muhy Abdulhamid arxasında Rusiya 
və Fransanın dayandığı, bütün xristian 
dünyasının kömək etdiyi, otuz ilə yaxın 
əzəli Azərbaycan torpağı Qarabağı iş-
ğal altında saxlamış Ermənistanı 44 
günlük müharibədə məğlub edib ərazi-
sini azad etməsindən müxtəlif mətbuat 
orqanlarında çox yazmışdır. 

Ulu öndərin yubileyinə həsr olunmuş 
İordaniya nəşri 44 günlük Vətən müha-
ribəsindən sonra daha da şöhrətlənmiş 
Azərbaycan haqqında çoxmilyonlu ərəb 
oxucusu üçün mükəmməl bilgi mənbə-
yidir.

Hazırladı�  
Fidan SALMANOVA  

XQ

Naxçıvanın xilaskarı
AMEA Naxçıvan Bölməsində Tarix, Etnoqrafiya və Arxeologiya İnstitutunun 

təşkilatçılığı ilə Ümummilli lider Heydər Əliyevin 100 illik yubileyi çərçivəsində 
“Ulu öndər Heydər Əliyevin fəaliyyətinin Naxçıvan dövrü” mövzusunda elmi 
konfrans keçirilib.

Toplantını giriş sözü ilə açan AMEA 
Naxçıvan Bölməsinin sədri, akademik 
İsmayıl Hacıyev Ümummilli lider Heydər 
Əliyevin siyasi fəaliyyətindən, xüsusilə 
bu fəaliyyətin Naxçıvan dövrünün tarixi-
mizə bəxş etdiyi mühüm tarixi günlərdən 
danışıb. Vurğulanıb ki, ötən əsrin 90-cı 
illərində ölkəni düşdüyü çətin vəziyyət-
dən qeyri-adi idarəetmə bacarığına malik 
dövlət xadimi xilas edə bilərdi. Belə bir 
rəhbər Heydər Əliyevdən başqası ola 
bilməzdi.

“Heydər Əliyev İli” çərçivəsində 

AMEA-da, eləcə də Naxçıvan Bölmə-
sində nəşr olunan əsərlərdən söz açan 
akademik diqqətə çatdırıb ki, il ərzində 
bölmədə Ulu öndərə həsr olunmuş 2 mo-
noqrafiya, 1 kitab və ikicildlik konfrans 
materialları çapdan çıxıb.

Konfrans öz işini elmi məruzələrin 
təqdimatı ilə davam etdirib. Sonda maraq 
doğuran məsələlər ətrafında fikir müba-
diləsi aparılıb, suallar cavablandırılıb.

Səbuhi HƏSƏNOV 
 XQ

“Ata vəsiyyəti və inamlı Zəfər”
Ümummilli lider Heydər Əliyevin 

anadan olmasının 100 illiyi münasibə-
tilə dünən Zaqatala Rayon İcra Haki-
miyyəti, YA3 rayon təşkilatı və rayon 
Heydər Əliyev Mərkəzinin birgə təş-
kilatçılığı ilə ³Ata vəsiyyəti və inamlı 
Zəfər´ mövzusunda elmi-praktik kon-
frans keçirilib.

YAP Zaqatala rayon təşkilatının sədri 
Habil Qurbanov, rayon icra hakimiyyəti 
başçısının müavini Vəfa Süleymanova, 
partiya fəaları Ədalət Qurbanova, Ay-
dın Məmmədov çıxış edərək Ulu öndər 

Heydər Əliyevin dövlətimiz və xalqımız 
qarşısındakı misilsiz xidmətlərindən da-
nışıblar.

XQ


